
КОМИ РЕСПУБЛИКАЛÖН ОЛАНПАС
Коми Республика мутасын бать-мам дöзьöртöг кольöм челядьлы опека да попечительство удж котыртöм да збыльмöдöм кузя öткымын юалöм йылысь
Примитöма Коми Республикаса

Государственнöй Сöветöн                                           2007 вося октябр 25 лунö

Тайö Оланпасыс урчитö Коми Республика мутасын бать-мам дöзьöртöг кольöм челядьлы опека да попечительство удж котыртöм да збыльмöдöм кузя öткымын юалöм.
1 статья. Коми Республика мутасын бать-мам дöзьöртöг кольöм челядьлы опека да попечительство удж котыртсьö да збыльмöдсьö федеральнöй законодательство да Коми Республикаса законодательство серти Коми Республикаса олöмö пöртысь власьт органъясöн.
2 статья. Бать-мам дöзьöртöг кольöм челядьлы опека да попечительство уджсö веськöдöма татшöм могъяс олöмö пöртöм вылö:

1) збыльмöдны бать-мам дöзьöртöг кольöм челядьлысь правояс да оланпасöн видзан интересъяс дорйöм кузя öтувъя государственнöй политика;

2) дорйыны бать-мам дöзьöртöг кольöм челядьлысь личнöй да эмбур  правояс да интересъяс;

3) сетны верктуй бать-мам дöзьöртöг кольöм челядьöс семьяын быдтöм вылö, öлöдны социальнöй сиротствоысь;

4) эрдöдны бать-мам дöзьöртöг кольöм челядьöс, нуöдны татшöм челядьлы учёт да бать-мам дöзьöрысь кольöмсö быд пöрйö торйöн тöд вылын кутöмöн бöрйыны бать-мам дöзьöртöг кольöм челядьöс иналан форма, а сідзжö нуöдны найöс видзан, быдтан да велöдан условиеяс бöрся контроль;
5) отсавны бать-мам дöзьöртöг кольöм челядьöс видзöм, быдтöм да велöдöм вылö колана условиеяс лöсьöдöмын;

6) отсавны бать-мам дöзьöртöг кольöм челядьлы налы тыр арлыд тырöм бöрын пырны да велавны асшöр олöмас, сы лыдын отсавны уджöн могмöдöмын, отсавны олан места серти либö овлан места серти сувтны регистрационнöй учётö, могмöдны оланінöн;
7) бать-мам дöзьöртöг кольöм челядьлы опека да попечительство юкöнын мукöд мог Россия Федерацияса законодательство да Коми Республикаса законодательство серти.

3 статья. Пыртны "Тöралысьлы (попечительлы), приёмнöй батьлы либö мамлы (бать-мамлы) бать-мамтöм да бать-мам дöзьöртöг кольöм челядьöс видзöм вылö быд тöлысся сьöм йылысь" (Коми Республикаса государственнöй власьт органъяслöн индöд-тшöктöмъяс, 2005, 12 №, 4108 ст.; 2006, 11 №, 4598 ст.; 2007, 3 №, 4744 ст.; Республика, 2007, март 1 лун) татшöм вежсьöм:
3 статьяын "опека да попечительство орган" кывъяс колана лыдын да вежлöгын вежны "Коми Республикаса Правительствоöн торйöн уполномочитöм Коми Республикаса олöмö пöртысь власьт орган" кывъясöн лöсялана вежлöгын.
4 статья. Лыддьыны вынтöмöн:

1) "Коми Республикаын опека да попечительство котыртöм йылысь" Коми Республикаса Оланпас (Коми Республикаса государственнöй власьт органъяслöн индöд-тшöктöмъяс, 1999, 3 №, 1042 ст.);
2) "Коми Республикаын опека да попечительство котыртöм йылысь" Коми Республикаса Оланпасö вежсьöмъяс да содтöдъяс пыртöм йылысь" Коми Республикаса Оланпас (Коми Республикаса государственнöй власьт органъяслöн индöд-тшöктöмъяс, 2001, 5 №, 1625 ст.);

3) "Коми Республикаын опека да попечительство котыртöм йылысь" Коми Республикаса Оланпасö вежсьöмъяс да содтöдъяс пыртöм йылысь" Коми Республикаса Оланпас (Коми Республикаса государственнöй власьт органъяслöн индöд-тшöктöмъяс, 2002, 11 №, 2228 ст.).

5 статья. Тайö Оланпасыс вынсялö 2008 во январ 1 лунсянь.

Тайö Оланпассö збыльмöдöмкöд йитчöм рöскод сьöмöн могмöдсьö Коми Республикаса республиканскöй бюджет тшöт весьтö.

Коми Республикаса Правительстволы лöсьöдны ассьыс нормативнöй правовöй актъяссö тайö Оланпас серти, примитны тайö Оланпассö збыльмöдöм вылö нормативнöй правовöй актъяс.

Коми Республикаса Юралысь                                                      В.А. Торлопов

Сыктывкар

2007 вося ноябр 8 лун

